
أنا عندي.. سر صغير
لو سمحتيلي..بقوله

أنا من فتره أحس
شي غامض يملى صدري

ينثر النعناع فيه
والقناديل ب حقوله
شي يخليني أسولف 

فيك..
ويورق النهار

من بعَد موسم ذبوله
شي يخليّني أصابع .. من حبر

ويملى أوراقي شعِر
والفرح يصير حبيب

والقمر يصير قريب ..حيل..
وايديني تطوله 

شي غامض..
يحتويني

يشعل شموع بحنيني
يرسم اشجار ونوارس

فوق سواحل..في جبيني
تنطرك مع كل موجه

ولك أبد
تشتاق وتوله

كل يوم أفتح بريدي
وأتخيل لون عيدي 
أحلم بغيمه تجيني
ولّاّ كلمه ..خضرا 

عذرا..
من بريدك

وأنَكِِسِِِرِ لو هو تأخر
يوم بريدك
في وصوله 

ولما أشوف رساله منك
يفرح القلب ويهلّي

بالهوى.. وطلة رسوله
كل رساله ..

من بريدك
تنثر السكِّر في كفي

وتحيي في عمري الطفوله
ترسم أبواب ودرايش

في فضا الليل ..وتخلّي..
الصباح دايم ينوّخ 

في مدى روحي ذلوله 
أنا عندي سّر صغير

من عرفتك
مدري شنهو

وماني عارف ..
كيف أقوله

مسفر الدوسري




